
Mandat og arbeidsform for internasjonalt politisk forum 
 
Innstilling frå fylkesdirektøren 
Internasjonalt politisk forum tek saka til vitande. 
 
Bakgrunn og saksgang 
Internasjonalt politisk forum vart oppretta av fylkestinget i sak 65/26, i samband med vedtak på 
prosjektplanen for ny internasjonal strategi. Saka vert sett på sakskartet slik at forumet er kjent 
med mandatet og kan diskutere forventningar til arbeidsform, slik at forumet kan fungere etter 
føremålet og gje størst mogleg nytte for Telemark fylkeskommune. 
 
Saka fremjast for Internasjonalt politisk forum.   
 
Saksopplysningar 
Mandatet for internasjonalt politisk forum er vedteke av fylkestinget og legg rammene for 
forumet sitt arbeid. 
 
Formål: Internasjonalt politisk forum skal styrkje det internasjonale arbeidet i Telemark 
fylkeskommune og vere ein arena for dialog, samhandling og kompetanseoverføring om EU-, 
EØS- og andre internasjonale spørsmål. 
 
Oppgåver: Forumet skal bidra til utvikling og oppfølging av ein internasjonal strategi, leggje til 
rette for dialog mellom politikarar og administrasjon, følgje med på europeisk politikk og EU-
/EØS-prosessar, og identifisere moglegheiter for internasjonalt samarbeid og EU-finansiering. 
Forumet kan òg arrangere møte, seminar og workshops. 
 
Samansetjing: Forumet består av fylkesutvalet og politikarar med internasjonale verv, til saman 
18 representantar per mai 2026. Fylkesdirektøren si leiargruppe og det internasjonale teamet 
deltek frå administrasjonen, medan andre tilsette kan delta etter behov. Representantar frå 
ungdomsrådet og leiarane av råda blir inviterte, og forumet kan òg invitere gjesteførelesarar og 
ekspertar. 
 
Økonomiske, administrative og juridiske konsekvensar 
Saka har ingen økonomiske konsekvensar utover kostnader knytt til møtegjennomføring. Saka 
har ingen administrative og juridiske konsekvensar.  



 
Administrativt kan forumet bidra til meir effektive prosessar og syte for avklaringar som gjer at 
ein unngår unødig tidsbruk kring ulike støtteordningar og prosjekt. 
 
Konsekvensar for fylkets klimamål og FNs bærekraftsmål 
 
Saka har ingen konsekvensar for fylket sitt klimamål og FN sine berekraftsmål. 
 
Forumet kan over tid bidra til å styrke Telemark fylkeskommune sitt arbeid med å nå klimamåla 
og FN sine berekraftsmål.  
 
Fylkesdirektørens vurdering 
Fylkesdirektøren vurderer at forumet kan gje Telemark fylkeskommune ein samla og strategisk 
arena for å styrkje det internasjonale arbeidet. Forumet kan bidra til betre dialog mellom 
politikarar og administrasjon, auka kompetanse om EU- og EØS-prosessar, og meir systematisk 
identifisering av internasjonale samarbeid og finansieringsmoglegheiter for prioriterte 
utviklingsprosjekt i fylket. 
 
 
Vedlegg: Mandat for internasjonalt politisk forum 
 


